
      R  E P U  B  L  I  K  A    E    S  H  Q  I  P  Ë  R  I  S  Ë  
    KËSHILLI BASHKIAK
V E N D I M 

Nr. 56, datë 26.04.2018


PËR PËRFSHIRJEN E EKIPEVE TË XHUDOS, KANOTAZHIT DHE BILARDOS NË ORGANIKËN E KLUBIT SPORTIV “TIRANA”, INSTITUCION NË VARËSI TË BASHKISË SË  TIRANËS”

Në mbështetje të nenit 54, shkronja “ç”, dhe “dh” të ligjit nr. 139/2015 “Për vetëqeverisjen vendore”, ligjin nr. 7961, datë 12.7.1995 “Kodi i Punës i Republikës së Shqipërisë”, të ndryshuar, ligjit nr. 79/2017 “Për sportin”, neni 5 shkronja “a” dhe “b” të ligjit nr. 10405, datë 24.03.2011 “Për kompetencat për përcaktimin e pagave dhe të shpërblimeve”; vendimit nr. 354, datë 29.8.1994 të Këshillit të Ministrave “Për shpërblimin e cilësisë së veprimtarive sportive për sportistët, trajnerët e gjyqtarët dhe shpërblime të tjera për veprimtaritë sportive” të ndryshuar, vendimit nr. 50, datë 20.11.2012 të Këshillit Bashkiak “Për riorganizimin e strukturës organizative, miratimin e rregullores dhe ndryshimin e nivelit të pagave të Klubit Sportiv “Tirana”, me propozim të Kryetarit të Bashkisë, Këshilli Bashkiak,

V E N D O S I:
1. Përfshirjen e ekipeve të xhudos, kanotazhit dhe bilardos në organikën e Klubit Sportiv “Tirana”, institucion në varësi të bashkisë së Tiranës.

2. Të miratojë shtesën e numrit të punonjësve të këtij institucioni me 3 (tre) trajnerë duke e çuar numrin e punonjësve nga 30 punonjës në 33 punonjës.

3. Të miratojë shtesën e numrit të trajnerëve joefektivë me 5 (pesë) trajnerë duke e çuar numrin e tyre nga 28 trajnerë në 33 trajnerë sipas tabelës bashkëlidhur, pjesë përbërëse e këtij vendimi.

4. Të miratojë shtesën e numrit të sportistëve me 22 sportistë jo elitarë dhe 3 sportistë elitarë të cilët do të përfitojnë trajtim ushqimor.

5. Efektet financiare sipas këtij vendimi për paga, sigurime shoqërore dhe shpenzime operative do të përballohen nga buxheti i Klubit Sportiv “Tirana”, në programin e              Rinisë dhe Sportit të parashikuara në buxhetin e vitit 2018. 

6. Ngarkohen strukturat përgjegjëse në Bashkinë e Tiranës për përgatitjen e strukturës dhe rregullores së re të Klubit Sportiv “Tirana”, sipas përcaktimeve të këtij vendimi. 
7. Ngarkohen Drejtoria e Përgjithshme e Menaxhimit Financiar, Drejtoria e Përgjithshme e Burimeve Njerëzore dhe Klubi Sportiv “Tirana” për zbatimin e këtij vendimi.
Ky vendim hyn në fuqi sipas përcaktimeve të pikës 6 të nenit 55 të ligjit nr. 139/2015 “Për vetëqeverisjen vendore” dhe konfirmimit ligjor nga Institucioni i Prefektit të Qarkut Tiranë.

